
WIKI YA 1

“Kesheni basi, kwa maana hamjui ajapo bwana wa
ANDIKO LA BIBLIA nyumba, kwamba ni jioni, au kwamba ni usiku wa manane,
Marko au awikapo jogoo, au asubuhi; asije akawasili ghafla
13:24-37 akawakuta mmelala. Na hilo niwaambialo ninyi, nawaambia
wote, Kesheni.”

—Marko 13:35-37

Utangulizi

Maneno ya Yesu katika Marko 13 si mwito wa kila mtu kuwa macho kiroho tu, bali ni mwito kwa ulimwengu mzima
kuwa tayari. Taswira ya Mwana wa Adamu akija katika mawingu kwa nguvu na utukufu haihusu eneo moja au
jamii moja pekee. Ni tukio linalohusu ulimwengu mzima, na mwitikio ambao Yesu anatutaka tuwe nao ni mpana
vivyo hivyo: “Kesheni!”

Kukesha ni Uwakili, Si Kuwa Watazamaiji
Yesu anaposema, “Kesheni,” hatuambii tutazame angani au tubashiri kuhusu kurudi kwake. Anatuita tulinde
yale aliyotukabidhi — utume wake, watu wake na ujumbe wake. Kama vile mtu anavyoweza kumwomba rafiki
awalinde watoto wake au mali zake, Yesu anatutaka tuitunze nyumba yake inayojumuisha ulimwengu mzima.
Hii inamaanisha:

* Kulinda uadilifu wa injili katika kila utamaduni.

+ Kujilinda dhidi ya udanganyifu wa kiroho unaoweza kupenya kupitia viongozi wenye ushawishi mkubwa,

mifumo ya kisiasa, au hata uaminifu kwa familia.

» Kuendelea kuwa macho kwa mahitaji ya ulimwengu, bila kulala usingizi wa kiroho kwa sababu ya maisha ya
starehe au hali ya kuridhika kupita kiasi.

Nyumba ya Mungu Inayojumuisha Ulimwengu Mzima

Yesu anaeleza mfano wa mtu anayeondoka nyumbani kwake na kuwapa watumishi wake majukumu. Kila mmoja
ana jukumu lake. Mmoja amewekwa mlangoni ili akeshe. Hii ni picha ya Kanisa — lenye watu wa aina mbalimbali,
waliotawanyika katika mataifa mengi, lakini waliounganishwa na kusudi moja. Sote tumewekwa mahali fulani
katika nyumba ya Mungu inayojumuisha ulimwengu mzima, na jukumu letu ni kuwa waaminifu katika sehemu
zetu za dunia.

Iwe uko Nairobiau Nashville, Sao Paulo au Seoul, jukumu lako nimuhimu. Kazi ya Kristo ulimwenguniinategemea
kila muumini kukesha kwa uaminifu.

Kukesha Kunahitaji Utambuzi wa Kiroho
Yesu anaonya kuhusu udanganyifu unaotoka kwa:

* Wajumbe wa uongo wanaokuja kwa jina lake.

* Wenye mamlaka wanaotumia vibaya madaraka yao.

* Wanafamilia wanaoweza kutupotosha.

* Watenda miujiza wanaowashangaza watu lakini wanapotosha ukweli.

Katika ulimwengu uliounganishwa kimataifa, vitisho hivi vinaongezeka. Ujumbe unasambaa kwa haraka.
Ushawishi umeenea kila mahali. Ndiyo maana Yesu anasema, “Jihadharini. Kuweni macho.” Neno la Kigiriki
linamaanisha kuwa na utambuzi wa kina — si kuona tu, bali pia kupambanua.

Tunapaswa kuwa na ufahamu wa mambo yanayotokea ulimwenguni kote:
+ Je, injiliinapotoshwa iliiendane na mambo yanayokubalika katika tamaduni mbalimbali?
+ Je, tunahalalisha ukosefu wa haki kwa sababu kufanya hivyo kuna manufaa ya kisiasa?

+ Je, tunaruhusu mahusiano yetu binafsi yawe na uzito kuliko ukweli wa Biblia?

Hatari ya Usingizi wa Kiroho

Yesu haonyi tu kuhusu udanganyifu, bali pia kuhusu usingizi wa kiroho. Hili si suala la uvivu, bali ni kupoteza
utambuzi wa mambo yanayotuzunguka. Katika ulimwengu uliojaa mambo yanayotuvuta fikra, tunaweza kufikia
hatua ya kutotambua tena umuhimu wa dharura wa utume wa Kristo.

Usingizi wa kiroho unaweza kujidhihirisha kwa namna hizi:
* Kanisa linalozingatia zaidi programu zake za ndani kuliko utume wake kwa watu walio nje.
+ Waumini wanaojali zaidi maisha ya starehe kuliko wito wao.

+ Mwili wa Kristo wa ulimwengu mzima unaosahau kusudi lake la kimataifa.

Kuwa Tayari kwa Furaha, Si kwa Hofu lliyopitiliza

Yesu hatuiti tuishi kwa hofu na mashaka ya kupita kiasi. Anatuita tuwe tayari kwa furaha. Kama msimamizi
mwaminifu ambaye ameilinda nyumba vizuri, tunapaswa kufurahia matarajio ya kurudi kwa Bwana. Huu si utii
unaotokana na hofu, bali ni uwakili uliojaa tumaini. Fikiria Kanisa la ulimwengu mzima — likikesha, likifanya kazi
na likisubiri. Kristo atakaporudi, atawakuta watu ambao wamelinda ukweli wake, wamehudumia utume wake na
wameupenda ulimwengu wake. Hayo ndiyo maono tunayoyafuata.

Matumizi kwa Kanisa la Ulimwengu Mzima
* Wamisionari: Lindeni injili katika mazingira yenu. llindeni dhidi ya kuchanganywa na imani nyingine na
kupunguzwa kwa ukweli wake.

* Wachungaji: Waandaeni waumini wenu waweze kutofautisha ukweli na makosa, hasa katika zama hizi
zilizojaa vyombo vya habari na mitandao ya mawasiliano.

* Viongozi waumini: Kuweni waaminifu katika maeneo yenu ya kazi, katika jamii zenu na katika familia zenu.
Mmewekwa mlangoniili kukesha.

* Watetezi wa haki: Semeni dhidi ya ukosefu wa haki. Walindeni walio katika mazingira hatarishi. Linda
heshima na utu wa watu wote.

Hitimisho: Kesheni kwa Furaha

Wito wa “Keshenil” si kwa Petro, Yakobo na Yohana pekee. Ni kwa kila mtu. Ni kwa Kanisa la ulimwengu mzima.
Ni kwa ajili yako.

Tuwe watu wanaokesha kwa utambuzi, wanaolinda kwa uaminifu na wanaosubiri kwa furaha — ili Bwana
atakaporudi, aikute nyumba yake ikiwa salama na watumishi wake wakiwa macho.

“Furaha kwa ulimwengu, Bwana amekuja!”




